
Фалсафаи Чини ќадим 

Дар инкишофи фалсафаи Чини ќадим ду марњилаи асосиро 
нишон медињанд: 1. марњилаи пайдоиши андешањои фалсафї, ки 
асрњои VIII-VI п.а.м-ро дар бар мегирад ва 2. марњилаи 
нашъунамои андешањои фалсафї, ки мутаалиќ ба асрњои VI-III 
п.а.м. мебошад ва «давраи тиллоии фалсафаи Чин» номида 
мешава. 

Мањз ба марњилаи дуюм ташкили мактабњои фалсафии чинї, 
аз ќабили конфутсия, даосизм, моизм, легизм рост меояд. Ин 
мактабњо ба инкишофи минбаъдаи андешањои фалсафї дар Чин 
наќши босазое гузоштаанд. Дар њамин давра масъалањо, 
мафњумњо ва категорияњое ба вуљуд меоянд, ки баъдан барои 
таърихи фалсафаи чинї то замони мо масъалањои анъанавї 
мегарданд.  

Конфутсия. Асосгузори фалсафаи Чини ќадим Кун-фу-сзї 
(Конфутсия), ки солњои 551-479 п.а.м. зиндагї кардааст, ба њисоб 
меравад. Ў мактабро бунёд намуд ва шогирдони зиёде дошт, ки 
андешањои устоди худро рўи коѓаз менавиштанд. Њамин тариќ 
эљодиёти асосии конфутсионї «Луеь юй» («Сўњбатњо ва 
гуфторњо») ба вуљуд омад. Ин асар дорои сохтори ягона набуда, 
бештар аз андешањои мутаззод иборат буда, чун маљмўъи панду 
насињат ба шумор меравад.  

Масъалањои асосии таълимоти Конфутсия ин табиати 
ахлоќии инсон, њаёти давлат, оила, усулњои идоракунї ва аз 
ќабили њамин масъалањо мебошанд. 

Маќоми марказиро дар таълимоти Конфутсия категорияи ли 
«оин», «дастур», «ќонун» ишѓол мекунад. Ба андешаи ў ли 
муќарароти анъанавї ва меъёрњои ахлоќиро муттањид месозад. Ба 
шогирдони худ таълим медод: «Бе риояи ли ба чизе нигоњ 
накунед, чизеро нашунавед: бе риояи ли чизе нагўед ва кореро 
анљом надињед».  

Њамаи умр Конфутсия оиди эњёи муносибатњои комили «асри 
тиллої» орзу мекард. Барќарор намудани тартиботи пештараро ў 
дар ду роњ медид: 1) «ислоњи номњо» ва 2) худкомилсозии ахлоќї. 
Аз нуќтаи назари Конфутсия «ислоњи номњо» чунин маъно дошт, 
ки тартиботи мављудаи њаёти љамъиятї-сиёсиро бо меъёрњои 



анъанавї мувофиќ кунонидан, барќарор намудани муносибатњо 
байни мардум, пеш аз њама байни табаќањои болої ва поёнї. 

Тезис оиди «ислоњи номњо» бо аќидаи худкомилсозии шахс 
алоќаи ногусастанї дошта, дар бунёди он мафњуми жэн- 
«инсондустдорї», маљмўи ќоидањои рафтори инсони идеалї 
меистад. Мазмуни ин мафњумро шарњ дода Конфутсия боре гуфа 
буд: «Одамият-яъне он чизе ки ба худ намеписандї ба дигарон низ 
маписанд». Маќсади олии худтакмилдињї ва ноилшавї ба жэн дар 
чунин формулаи Конфутсия баён ёфтааст: «Бар худ ѓолиб омадан 
ва ќонунро барќарор кардан».  

Арзишњои маънавии гузаштаро ба даст овардан ба андешаи 
Конфутсия, ба инсон имконият медињад, ки «амри Осмонро» хуб 
дарк кунад. Зеро «њаёт ва марг аз ќисмат вобастааст, аммо 
бойгарї ва дониш ба Осмон таааллуќ доранд». Таълимоти 
конфутсионї оиди дониш ба масъалањои иљтимої тобеъ аст. 
Барои Конфутсия дониш ин донистани мардум аст, аммо дониш 
оиди табиат барои ў муњим нест.  

Даосизм. Асосгузори даосизм Лао-сзы (асрњоиVI-V п.а.м.), 
мебошад, ки дорои шогирдон ва пайравони зиёде буд. Таълимоти 
ин донишманд аввал ба таври шифоњї ва баъдтар дар китоби 
«Дао дэ сзин» иншо гардид. Дар тафовут аз таълимоти 
конфутсионї ва дигарон, ки ба масъалањои њастї таваљљўњ зоњир 
накарда, фаќат масъалањои инсон ва љамъияти инсониро баррасї 
менамуданд, даосизм ба таври љиддї масъалањои њастї, нестї, 
барќароршавї, ягонагї ва ѓ.-ро мавриди омўзиш ќарор медињад. 
Аќидаи асосии фалсафии «Дао дэ сзин», дар он асос меёбад, ки 
гуногунии олам ва њаёти мардум на аз тарафи «иродаи осмон», на 
аз тарафи рўњњо, балки бо роњи ягонаи табиї –дао њаракат 
мекунад. Дао њамчун асос ва ќонуни њамаи мављудот њисобида 
мешавад. Ў бо ёрии ќуввањои њисси мо дарк намешавад. Дар «Дао 
дэ сзин» гуфта мешавад: «Ба ў нигоњ мекунам, аммо ўро 
намебинам, барои њамин ўро нопадид мегўям. Ўро гўш мекунам, 
аммо намешунавам, барои њамин ўро бесадо меномам. Кўшиш 
мекунам, ки онро даст кунам, аммо дастам ба он намерасад, барои 
њамин ўро хурди хурд меномам». Ба ќонунњои дао њамаи ашё ва 
мављудот тобеъ мебошанд. «Одам пайравии Замин мекунад, 
Замин пайравии Осмон. Осмон аз пайи дао меравад, дао бошад 
пайрави табиї мекунад». 



 


